2º SEMESTRE 2015 

ESCOLA MUNICIPAL DE TEATRO
CLAUSURA CURSO 2014-2015

Día: sábado, 6 de xuño
Hora: ás 18,30 h 
Lugar: Auditorio
Na escola municipal de teatro,utilízase a educación artística como un instrumento pedagóxico que posibilita, potencia e mellora as seguintes capacidades do alumnado:

     - habilidades xestuais, orais e corporais

     - comunicación

     - desinhibición 

     - creatividade

     - concentración e atención

     - observación

     - disminución da inseguridade e os medos

      -motivación e integración 

     - relacións interpersonais, timidez e autoafianzamento

     - destreza física e coordinación

     - articulación e dicción

A través desta actividade lúdica-educativa impartida pola recoñecida actriz e docente teatral Josi Lage, canalízanse enerxías, modifícanse actitudes e hábitos negativos por outros máis positivos, potenciando a socialización, a tolerancia e a cooperación.

ESCOLA MUNICIPAL DE DANZA
CLAUSURA CURSO 2014-2015

Día: sábado, 13 de xuño
Hora: ás 20,00 h 
Lugar: Auditorio

Entre os obxectivos deste escola é que os/as alumnos/as tomen conciencia do seu corpo e aprendan a traballalo para dispoñer dos máximos recursos expresivos, potenciar a creatividade e deixar que o corpo fale por si só. O obxectivo final da escola é ocupar o tempo libre dunha forma creativa e como non sentar as bases para a formación de futuros bailaríns.

Coincidindo co Día Mundial do Medio Ambiente, a Área de Cultura do Concello de O Carballiño organiza para a tarde do venres, día 5 de xuño, un espectáculo de maxia dirixido por David Méndez e que se titula “Ciencia Ilusión. A ilusión da ciencia”. 

Este espectáculo mestura o misterio e a espontaneidade da maxia co poder da ciencia. Bioloxía, Física, Química… diferentes ramas da ciencia, se unen para lograr un único obxectivo: A ilusión.
A función, que comezará ás 18 horas na Biblioteca Municipal, será de balde e está dirixida a nenos e nenas maiores de 6 anos e ao público en xeral. Esta actividade forma parte do programa de dinamización da lectura “Ler conta moito” que a Consellería de cultura, educación e ordenación universitaria pon a disposición das Bibliotecas que pertencen á Rede de Bibliotecas de Galicia.

COMPAÑÍA CULTURA ACTIVA
OBRA: “CAIR”

Novo Circo

Mércores, 5 de agosto 

Ás 20,30 nas rúas do Carballiño
Público: familiar
SINOPSE:

CAIR é un espectáculo de circo e acrobacias onde accións sinxelas e cotiás derivan en coreografías acrobáticas, excéntricas, con continuos golpes e caídas caóticas que contrastan con coreografías visuais de danza e malabar.

 

A emoción e o risco súmanse ao humor. O absurdo, o sinxelo e o universal están presentes nas disparatadas rutinas de circo.

Catro personaxes aparecen en escena, non falan, están á espera, sorpréndense cando se ven, pero coñécense dende toda a vida. Imítanse, xogan, divírtense todos a unha.

 

Chaman á porta do humor para ridiculizarse, danzan con pisotóns e perséguense arriscando a súa vida por un maletín sen sequera coñecer o seu contido. 

 

Un espectáculo construído cunha dramaturxia non lineal que cada espectador, vivirá, interpretará e rirá dunha forma persoal e diferente.

 COMPAÑÍA CAYETANO LLEDÓ
OBRA: “OS CASOS DE SHERLOCK HOMES”
Maxia
[image: image5.jpg]Cayetano Lledo

presenta

S

Os casos de
Sherlock Holmes




Día: sábado, 14 de novembro
Hora: ás 18,00 h 
Lugar: Auditorio

Público: infantil e adulto (familiar)
SINOPSE:

Espectáculo de maxia teatralizada, con comedia e humor indicado para público familiar.

O famoso detective Sherlock Holmes enfrontarase esta vez a un complicado e emocionante caso. As xoias da Mansión dos Patterson foron roubadas. Sospeitase de todo o persoal que traballa na casa, de todo aquel que estivera polas cercanías da Mansión o día do roubo. Coa axuda do público o famoso detective tentará descubrir ao culpable e recuperar as xoias.

Ilusionismos teatral con comedia, maxia musical, manipulación de cartas, malabarismo, clonw, mentalismo, hipnose, etc.

COMPAÑÍA GHAZAFELHOS 

OBRA: “OS PAÍS DOS MANDÓNS”

Comedia

Sábado, 21 de novembro 

Hora: ás 18,00 h
Lugar: Auditorio 
Público: infantil e familiar a partir dos 3 anos
SINOPSE:

Pepino, Pepone e Pepuccia camiñan polo mundo debuxando no seu mapa os lugares por onde pasan. Estiveron en moitísimos países; o país das chuches, o país da música, o país das cores... e no país dos Mandóns... O seu paso por este país, coincidiu cun gran cambio. 

Grazas a Clara, este lugar feo e triste, converteuse nun lugar bonito e feliz. Dende entón coñécese como O país da Igualdade. 

 

Ghazafelhos adapta nunha obra de teatro tres contos da colección A Igualdade Conta de Edicións Embora. 

 

Recreando unha das personaxes imaxinarias, fálanno de Flora e o seu secreto, da furna dos desexos e do País dos Mandóns; contos que nos convidan a sentirnos iguais dende as nosas diferenzas. 

COMPAÑÍA REDRUM PRODUCCIONES
OBRA: “ROEDORES”
Comedia

Día: sábado, 28 de novembro
Hora: ás 18,00 h 
Lugar: Auditorio

Público: infantil e familiar a partir dos 5 anos
SINOPSE:
"Roedores" é un espectáculo familiar con música en directo no que se fomenta a igualdade. A través das aventuras de Peludiño e Munda os cativos achegaranse a conceptos como o de igualdade de xénero, de oportunidades, social, de dereitos... E entenderán o valor da amizade, do traballo en equipo e da aceptación dun mesmo e dos demáis.

Peludiño é un hámster que escapou da súa gaiola para vivir aventuras na cidade. Munda é unha rata soñadora que pasa as noites rebuscando no lixo para levar comida aos seus irmáns. Estes dous roedores terán que deixar atrás os seus prexuizos e traballar en equipo para vencer o temido Gato. Xuntos aprenderán que son máis parecidos do que eles pensaban e que as diferenzas os fan especiais. Ao fin e ao cabo... "Todos somos Roedores"

 

COMPAÑÍA CULTURACTIVA
OBRA: “FILOSOLFANDO”
Comedia

Día: sábado, 12 de decembro
Hora: ás 20,30 h 
Lugar: Auditorio

Público: adulto
SINOPSE:
Boneca Lareta volve reunir a Xabier Deive e Luís Iglesia nesta nova produción. É a continuación natural, talvez a evolución necesaria, da anterior montaxe da produtora, Sede de Mal.

 

Nesta ocasión, os dous intérpretes soben ao escenario para reflexionar sobre unha cuestión simple, sinxela, do máis mundana, unha cuestión que é tan vulgar que lle acontece a calquera, mesmo a un ninguén: A existencia! Esa é a cuestión e non o outra.

 

A filosofía proclama iso de que un ser humano “pensa, logo existe.” Pero... de verdade facemos unha cousa antes ca outra? Deive e Iglesia comezan nese punto a interpretar a partitura da obra, escrita e dirixida polo actor, autor e director teatral Avelino González. Se en Sede de Mal, Boneca Lareta propúñanos unha comedia a doce cordas sobre o lado escuro da vida, agora as cordas soan ao redor do lado menos sensato desa mesma vida de claroscuros. 

 

Con esta obra, volven xuntarse sobre o escenario e grazas a Boneca Larete dous dos actores máis importantes e coñecidos do mundo teatral galego. Falamos de Luís Iglesia e Xabider Deive. O primeiro é coñecido principalmente polo seu papel na serie Matalobos. No teatro, ademais, traballou habitualmente na compañía Teatro do Aquí en montaxes como Rastros, de Vidal Bolaño. Deive, pola súa banda, é un actor de longo percorrido no audiovisual galego, con personaxes moi relevantes en series como A vida por diante ou Matalobos. 

COMPAÑÍA TALÍA TEATRO
OBRA: “XANGO: A moi extraordinaria historia do home que foi engulido por unha máquina”
Comedia

Día: sábado, 19 de decembro
Hora: ás 18,00 h 
Lugar: Auditorio

Público: infantil e familiar a partir dos 7 anos
SINOPSE:
Esta é a extraordinaria historia dun home que foi engulido pola súa propia tablet, do que alí dentro atopou, de tódalas aventuras que viviu, e dos arrepiantes perigos que tivo que afrontar.

Benvidos ao máxico e dixital mundo de XANGO!

Un espectáculo de mimo e clown, dirixido ao público infantil, concretamente a un público entre 7 e 12 anos.

Ao mundo infantil atráelle especialmente o mundo das computadoras, tablets, móbiles, .... e diversos aparellos electrónicos. Este espectáculo ademais de proporcionarnos diversión faranos reflexionar sobre os usos e abusos do mundo cibernético.

